
ԱՇԽԱՏԱՆՔԻ ԸՆԴՀԱՆՈՒՐ ԲՆՈՒԹԱԳԻՐԸ

Աշխատանքի արդիականությունը: Հայտնի է, որ կադաստրային համա-
կարգերի ստեղծումը և վարումը պահանջում է հսկայական նյութական միջոց-
ներ: Եվ եթե հաշվի առնենք այն փաստը, որ կադաստրային համակարգերի
նվազագույն թիվը կարող է հասնել մեկ տասնյակի, ապա դժվար չի հաշվել
դրանց վրա ծախսվող ռեսուրսների ծավալը: Կադաստրների վարման համաշ-
խարհային փորձը ցույց է տալիս, որ յուրաքանչյուր ինքնիշխան պետությունում
ռեսուրսների օպտիմալ կառավարման նպատակով վարվում են հետևյալ հիմ-
նական կադաստրները՝ անշարժ գույքի (հողային), ջրային, անտառային, բնու-
թյան հատուկ պահպանվող տարածքների, օգտակար հանածոների հանքա-
վայրերի և հանքային երևակումների, քաղաքաշինական, պատմության և մշա-
կույթի հուշարձանների: Կադաստրային համակարգերի վարման նպատակով
ստեղծվում են երկու միմյանց հետ փոխկապակցված նյութեր և տվյալներ՝
քարտեզագրական հիմք և տվյալ կադաստրում ներառված օբյեկտների վերա-
բերյալ տվյալների բազաներ, որոնք միմյանց հետ կապակցվում են կադաստ-
րային ծածկագրերի (իդենտիֆիկատորների) միջոցով: Կադաստրային համա-
կարգերում ներառված այդ նյութերի և տվյալների վերլուծությունը ցույց է տա-
լիս, որ դրանք հաճախ կրկնվում են, և միևնույն տվյալը հանդես է գալիս տար-
բեր կադաստրներում: Իսկ կադաստրի վարման համար հիմք ծառայող կա-
դաստրային քարտեզներն էլ ըստ էության միևնույն քարտեզագրական հիմքի
վրա ստեղծված թեմատիկ քարտեզներ են իրենցից ներկայացնում: Տվյալների
կրկնությունից և քարտեզագրական հիմքի կրկնօրինակումից խուսափելու հա
մար հնարավոր է ստեղծել մեկ միասնական տարածքային կադաստրային հա-
մակարգ՝ օգտագործելով ժամանակակից երկրատեղեկատվական տեխնոլո-
գիաներ: Տարածքային թվային կադաստրային համակարգը այդ դեպքում իրե-
նից ներկայացնելու է կադաստրների ընդհանուր համակարգ, որն իր մեջ
ընդգրկելու է տվյալ պետությունում վարվող բոլոր կադաստրային համակար-
գերը՝ անշարժ գույքի (հողային), քաղաքաշինական, ջրային, անտառային,
բնության հատուկ պահպանվող տարածքների, օգտակար հանածոների և
հանքային երևակումների, պատմության և մշակույթի հուշարձանների և այլն:
Նման համակարգի ստեղծումը թույլ կտա կադաստրի վարումը իրականացնել
կենտրոնացած՝ մեկ մարմնում՝ խուսափելով գերատեսչական քաշքշուկներից,
միաժամանակ հսկայական միջոցներ խնայել նյութերի և տվյալների հավաքա-
գրման, մշակման և դասակարգման ժամանակ: Այս դեպքում կադաստրները
վարվում են միևնույն քարտեզագրական հիմքի վրա, որը միջոցներ խնայելուց
բացի, հնարավորություն է տալիս օպտիմալ կերպով կառավարել կադաստրա-
յին միասնական համակարգը: Միաժամանակ կադաստրային տեքստային և
գրաֆիկական տվյալների համակարգավորման և կառավարման համար
ստեղծվում և վարվում է տվյալների բազաներ, որը կապահովվի ոչ միայն

տվյալների պահպանումը, այլև դրանց տրամադրումը և օգտագործումը Լեռ-
նային Ղարաբաղի Հանրապետության օրենսդրության համաձայն գործող և
նախատեսված կադաստրային համակարգերը իրենցից ներկայացնում են ավ-
տոնոմ համակարգեր, քանի որ դրանց միջև տեղեկատվության փոխանակում
նախատեսված չէ: Արդյունքում տարբեր կադաստրային համակարգերում որ-
պես առանձին միավորներ հանդես եկող միևնույն կադաստրային միավորի
համար ստացվող (հավաքագրվող) տվյալները կարող են պարունակել իրար
հակասող, անգամ՝ իրարամերժ տվյալներ: Նման խնդիրը արդիական է հատ-
կապես այն պետությունների կամ տարածքների համար, որոնք ունեն փոքր
չափեր, և առանձին գործող կադաստրային համակարգերի ներդրումը թե՛
տնտեսական և թե՛ տեխնոլոգիական առումներով նպատակահարմար չէ: Ի
նկատի ունենալով վերոհիշյալ հանգամանքները, մենք առաջարկում ենք ստեղ-
ծել պետական կառավարման մեկ մարմնի կողմից վարվող մեկ միասնական
տարածքային թվային կադաստրային համակարգ, որը ոչ միայն կբավարարի
պետական տարբեր կադաստրային համակարգեր վարող մարմիններին, քա-
նի որ այն վարվելու է մեկ միասնական մեթոդով, այլև կխնայի զգալի նյութա-
կան և աշխատանքային ռեսուրսներ: Այն հողային և այլ ռեսուսրների մասին
բնութագրությունների և վիճակի վերաբերյալ անհրաժեշտ և հավաստի պետա-
կան բազմանպատակ տեղեկատվական համակարգ է: Միաժամանակ ստեղծ-
վող միասնական կադաստրային համակարգը թույլ կտա երկարաժամկետ հե-
ռանկարում ծրագրավորել տարածքների համալիր զարգացումը:

Ուսումնասիրության նպատակը: Լեռնային Ղարաբաղի Հանրապետու
թյունում միասնական տարածքային թվային կադաստրային համակարգի
ստեղծումն է՝ երկրատեղեկատվական տեխնոլոգիաների միջոցով: Այդ նպա-
տակի համար դիտարկվել են հետևյալ խնդիրները.

վերլուծել աշխարհի տարբեր երկրներում գործող կադաստրային համակար-
գերի կառուցվածքային առանձնահակությունները, դրանցում շրջանառվող
տվյալների կառուցվածքն ու բովանդակությունը,
վերլուծել կադաստրային համակարգերի ստեղծմանն ու վարմանն ուղղված
Լեռնային Ղարաբաղում և Հայաստանի Հանրապետությունում գործող օրենս
գրքերը, օրենքները, հրահանգները և այլ օրենսդրական փաստաթղթերը,
վերլուծել ԼՂ<-ում գործող և նախատեսվող պետական կադաստրային հա-
մակարգերը,
ուսումնասիրել ԼՂ<-ի առանձին պետական կադաստրային համակարգերի
տվյալների կառուցվածքային առանձնահատկությունները,
ներկայացնել երկրատեղեկատվական և հեռահաղորդակցական տեխնոլո-
գիաների դերը միասնական տարածքային թվային կադաստրային համա-
կարգի մշակման և ներդրման ժամանակ,

ներկայացնել կադաստրային միավորների կադաստրային համարակալման
համընդհանուր կառուցվածքը՝ հաշվի առնելով առանձին պետական կա-

դաստրային համակարգերի առանձնահատկությունները,
ներկայացնել ԼՂ< միասնական տարածքային թվային կադաստրը վարող
մարմնի կառուցվածքը:

Հետազոտման օբյեկտ է հանդիսանում Լեռնային Ղարաբաղի Հանրա-
պետության տարածքը:

Հետազոտման առարկան Լեռնային Ղարաբաղի Հանրապետությունում
թվային միասնական տարածքային թվային կադաստրային համակարգի
ստեղծումն է՝ մեկ միասնական քարտեզագրական հիմքի, մեկ համընդհանուր
(ունիվերսալ) կադաստրային ծածկագրման համակարգի հիման վրա՝ մեկ
պետական մարմնի գործառույթների շրջանակում:

Կիրառված մեթոդաբանությունը  և ուսումնասիրության մեթոդները:
Հետազոտության մեթոդաբանական և տեսական հիմք են հանդիսանում Լեռ-
նային Ղարաբաղի և Հայաստանի Հանրապետություններում գործող օրենս-
դրական փաստաթղթերը, ինչպես նաև հայրենական և արտասահմանյան
գիտնականանների ու մասնագետների տարաբնույթ կադաստրային համա-
կարգերի ստեղծման, ներդրման ու վարման բնագավառներում իրականաց-
րած ուսումնասիրությունները: Հետազոտության մեջ օգտագործվել են գիտա-
կան ճանաչողության բնագավառում համընդհանուր ճանաչում ստացած տար-
բեր մեթոդներ, որոնց թվում կադաստրային և երկրատեղեկատվական համա
կարգերի ներդրման ուղղությամբ կատարված նորմատիվային ու մեթոդական
գրականության և իրավական փաստաթղթերի վերլուծության, համակարգային
վերլուծության, քարտեզագրական մեթոդները:

Հետազոտության տեղեկատվական բազա են հանդիսացել Լեռնային Ղա-
րաբաղի Հանրապետության կառավարությանն առընթեր անշարժ գույքի կա-
դաստրի Տեղեկատվական և Գեոդեզիայի, քարտեզագրության, հողաշինարա-
րության և անշարժ գույքի գնահատման կենտրոններում առկա քարտեզագրա-
կան և նախագծային նյութերը, հաշվետվությունները, օրենսդրական փաստա-
թղթերը:

Գիտական նորույթը:
1. առաջին անգամ մշակվել է ԼՂ< միասնական տարածքային թվային կա-

դաստրային համակարգի կառուցվածքը,
2. մշակվել է կադաստրային միավորների համարակալման համընդհանուր

սխեմա,
3. մշակվել է երկրատեղեկատվական և հեռահաղորդակցական տեխնոլոգիա

ների միջոցով միասնական տարածքային թվային կադաստրային համա-
կարգի աշխատանքը,

4. մշակվել է տարածական տվյալների ստացումը և օգտագործումը Լեռնային
Ղարաբաղի միասնական տարածքային թվային կադաստրային տեղեկատ-
վական համակարգի ստեղծման և վարման ժամանակ:

Գործնական նշանակությունը: Հետազոտության հիմնական դրույթները

կարող են գիտական հիմք հանդիսանալ Լեռնային Ղարաբաղի Հանրապե-
տությունում միասնական տարածքային թվային կադաստրային համակարգի
ստեղծման և վարման համար: Հետազոտության առանձին հատվածներ կա-
րող են օգտագործվել ուսումնական նպատակներով՝ դրանք ընդգրկելով կա-
դաստրային համակարգերին նվիրված ուսումնական ծրագրերում, ձեռնարկ-
ներում և դասագրքերում:

Հրատարակված աշխատանքները: Կատարված աշխատանքների մասին
գիտական զեկուցում է ներկայացվել Հայաստանի ազգային ագրարային հա-
մալսարանում 2013 թ. տեղի ունեցած գիտաժողովի ժամանակ: Հետազոտու-
թյունների տեսական և գործնական արդյունքները հրատարակված են 3 գի-
տական հոդվածներում:

Աշխատանքի կազմն և ծավալը: Ատենախոսական աշխատանքը, ներառյալ
գրականության ցանկը, աղյուսակները և նկարները շարադրված են 127 էջե-
րում: Նյութը լուսաբանված է 6 աղյուսակներում և 15 նկարներում: Գրականու-
թյան ցանկում բերված են 96 աղբյուրներ:

ԱՇԽԱՏԱՆՔԻ ԲՈՎԱՆԴԱԿՈՒԹՅՈՒՆԸ

ԳԼՈՒԽ 1. ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ՄԻԱՍՆԱԿԱՆ
ՏԱՐԱԾՔԱՅԻՆ ԹՎԱՅԻՆ ԿԱԴԱՍՏՐԱՅԻՆ ՀԱՄԱԿԱՐԳԸ՝ ԿԱԴԱՍՏՐԱՅԻՆ

ՀԱՄԱԿԱՐԳԵՐԻ ՍՏԵՂԾՄԱՆ ԵՎ ՎԱՐՄԱՆ ՄԻՋԱԶԳԱՅԻՆ ՓՈՐՁԻ
ՀԱՄԱՏԵՔՍՏՈՒՄ

Ատենախոսական աշխատանքի առաջին գլխում կատարվել է Լեռնային
Ղարաբաղի Հանրապետության միասնական տարածքային թվային կադաստ-
րի համաշխարհային փորձի վերլուծություն:

Տարածքային կադաստրը տեղեկատվական համակարգ է, որը նախա-
տեսված է պետական կառավարման, տեղական ինքնակառավարման մար-
միններին և այլ սուբյեկտներին մարդու կենսագործունեությունն ապահովող
ռեսուրսների և օբյեկտների վերաբերյալ ինֆորմացիոն ապահովման համար:
Այն պարունակում է ռեսուրսների և օբյեկտների վերաբերյալ բազմաբնույթ ին-
ֆորմացիա և ներկայացվում է տեքստային և քարտեզագրական փաստա-
թղթերի տեսքով: Պետական իշխանության մարմինների գործողությունների
վերլուծությունները ցույց են տալիս, որ տարածքների կառավարման գոյություն
ունեցող համակարգերը չեն համապատասխանում այսօրվա պահանջներին և
խոչընդոտներ են ստեղծում օպտիմալ լուծումների կայացման համար:

Միասնական տարածքային կադաստրային համակարգի ստեղծման հիմնա-
կան մեթոդաբանական առանձնահատկությունները կայանում են հետևյալում՝
1. Միասնական համակարգը ենթադրում է կադաստրային բոլոր համակար-

գերի (անշարժ գույքի, քաղաքաշինական, բնական ռեսուրսների և այլն)
միավորում մեկ կադաստրային համակարգում: Բնական է, որ առանձին
կադաստրային համակարգեր վարելու համար Լեռնային Ղարաբաղի Հան-

րապետությունում նորմատիվ-օրենսդրական փաստաթղթերի ստեղծումը
դեռևս ընթացքի մեջ է, սակայն դրանց վերաբերյալ տվյալները կարող են
ընդգրկվել միասնական տարածքային թվային կադաստրում հաշվի առնե-
լով նմանատիպ պայմաններ ունեցող (փոքր տարածք, սակավ բնական ռե-
սուրսներ և այլն) այլ երկրների փորձը:

2. Միասնական տարածքային թվային կադաստրի բնույթը ենթադրում է, որ
համակարգն ունի համապետական կարգավիճակ և համալիր բնույթ, քանի
որ ընդգրկում (կամ ընդգրկելու) է պետական տարբեր կադաստրներ ՝ հողա-
յին (անշարժ գույքի), ջրային, քաղաքաշինական, պատմության և մշակույթի
անշարժ հուշարձանների, անտառների, բնության հատուկ պահպանվող
տարածքների, օգտակար հանածոների հանքավայրերի և երևակումների ու
ճանապարհների:

3. Թվային, հատկապես երկրատեղեկատվական տեխնոլոգիաների, հեռահա-
ղորդակցության ժամանակակից միջոցների կիրառումը թույլ է տալիս կա-
դաստրների վերաբերյալ ողջ ինֆորմացիան կենտրոնացնել տվյալների մեկ
բանկում՝ ապահովելով միասնական կադաստրային համակարգի ստեղծ-
ման և վարման տեխնիկական և տեխնոլոգիական կողմերը:

4. Միասնական ինֆորմացիոն համակարգը ենթադրում է կադաստրային հա-
մակարգերին բնորոշ կառուցվածք: Կադաստրը, հանդիսանալով որևէ բնա-
գավառի վերաբերյալ տվյալների համահավաք, բաղկացած է ուղղակի և
անուղղակի կադաստրային գործառույթներ իրականացնող գերատեսչու-
թյունների (նախարարությունների, վարչությունների, պետական կոմիտենե-
րի և այլն) կողմից ստեղծված ինֆորմացիոն համակարգերից:
Միասնական տարածքային թվային կադաստրային համակարգի
հիմնական խնդիրներն են.
կադաստրային օբյեկտների վերաբերյալ տվյալների հավաքագրման և
մշակման մեկ միասնական համակարգի ստեղծումը,
կադաստրային տվյալների մեկ միասնկան բանկի ստեղծումը,
թվային և էլեկտրոնային քարտեզագրական տվյալների բանկի ստեղծումը՝
<<մեկ քարտեզ-տարբեր կադաստրային համակարգեր>> սկզբունքի համաձայն,
կադաստրային տվյալների մշտապես թարմացվող համակարգի ստեղծումը՝
ժամանակակից տեխնիկական միջոցների (արբանյակային դիրքորոշման
կայաններ, էլեկտրոնային տախեոմետրեր) և համակարգերի (գեոինֆոր-
մացիոն) միջոցով,
մեկ միասնական ինֆորմացիոն կենտրոնի ստեղծումը՝ կադաստրային
տվյալներ ստեղծող և վարող մարմինները, ինչպես նաև տեղեկատվություն
ստացող սուբյեկտները հեռահաղորդակցային տեխնոլոգիաների կիրառ-
ման շնորհիվ՝ մեկ համակարգում միավորելու միջոցով,
կադաստրային համակարգի ստեղծման և վարման համար նորմատիվ-
իրավական (օրենք, որոշում) և նորմատիվ-տեխնիկական (հրահանգ) փաս-

Варламов А.А., 2003

Леонтьев В.А., 2008)

տաթղթերի կազմումը:
Միասնական տարածքային թվային կադաստրի ստեղծման առաջնահերթ
խնդիրներն են՝

պետական իշխանության մարմինների <<կադաստրային գործունեության>>
ուսումնասիրությունը, ստացված տվյալների մշակումը և դասակարգումը,
տարբեր շերտերից բաղկացած խոշորամասշտաբ թվային քարտեզագրա-
կան հիմքի ստեղծումը,
տվյալների կառուցվածքի և ֆորմատների որոշումը,
ինֆորմացիայի կուտակման և տրամադրման նպատակով հեռահաղորդակ-
ցության համակարգի մշակումը:
Հարյուրամյակների ընթացքում աշխարհի տարբեր երկրներում ձևավոր-

վել և զարգացել են տարբեր տեսակների կադաստրային համակարգեր: Դրանց
միջև եղած տարբերությունը պայմանավորված է բազմաթիվ գործոններով՝
հողօգտագործման տեսակով, բնական պայմաններով, մշակույթով, տեխնոլո-
գիաներով և այլն:

Կադաստրային համակարգերում ինֆորմացիան խմբավորվում է հողամա-
սերի (պարցելների) կամ սեփականատիրոջ անվան կտրվածքով կամ էլ դրանց
համադրությունով (Варламов А.А., 2003):

Ընդհանուր առմամբ կադաստրային համակարգերը բաժանվում են 4 հիմ-
նական խմբերի: Յուրաքանչյուր խմբին բնորոշ են տեղեկատվության հավաքա-
գրման, մշակման, պահպանության և ներկայացման իրարից տարբերվող հա
մակարգեր (Леонтьев В.А., 2008):
1. Առաջին խմբում ներառված են նապոլեոնյան վարչական համակարգ ունե-

ցող երկրները՝ Ֆրանսիա, Իսպանիա, Իտալիա, Հունաստան և այլն: Այս
երկրների հողային կադաստրներում հավաքագրվում է միայն հարկադրման
համար ահնրաժեշտ ինֆորմացիան: Հատուկ ինֆորմացիան, որը վերաբեր-
վում է գրունտներին, բնական ռեսուրսներին և այլն, հավաքագրվում է Գյու-
ղատնտեսությոան կամ Էկոնոմիկայի նախարարությունների կողմից: Սեփա-
կանության գրանցման և սեփականատերերի իրավունքների պաշտպանու-
թյան համար նախատեսված անշարժ գույքի ռեեստրներում գրանցվում են
անշարժ գույքի սեփականատիրոջ իրավունքները, իրավական ակտերը,
երրորդ անձանց իրավունքները: Օրինակ, Իտալիայի կադաստրը պարունա-
կում է տվյալներ հողամասերի, հողամասերի սեփականատերերի և հողա-
մասի արժեքի մասին:

2. Երկրորդ խումբն ընդգրկում է գերմանական համակարգի երկրները՝ Գեր-
մանիա, Ավստրիա, Շվեյցարիա: Այս երկրների համար բնորոշ է փոխկա-
պակցված և փոխլրացնող կադաստրային, տեղագրա-քարտեզագրական և
գրանցման ենթահամակարգերի առկայությունը: Օրինակ, Գերմանիայում
գործում է սեփականության ռեեստր, որը բաղկացած է՝

- կադաստրային քարտեզներից, սեփականության մասին փաստաթղթերից
8

Ларсон Г., 1997

և գրանցամատյաններից,
հողօգտագործմանն և հողաշինարարությանն առընչվող կադաստրային
քարտեզների և տեղագրա-գեոդեզիական փաստաթղթերի բանկից,
սեփականության իրավունքին և սահմանափակումներին վերաբերվող պայ
մանագրերի և այլ իրավական ակտերի փաստաթղթերի ռեեստրը:

3. Երրորդ խմբի երկրների մեջ են ներառված սկանդիվանյան երկրները՝ Շվե-
դիան, Դանիան, Նորվեգիան, Ֆինլանդիան, Իսլանդիան, Լատվիան, Լիտ-
վան և Էստոնիան: Այս երկրներում ստեղծվել է սեփականության կենտրո-
նացված ռեեստրով բազմանպատակ կադաստր ճշգրիտ խոշորամասշտաբ
տեղագրական քարտեզների հիման վրա (Ларсон Г., 1997) Սեփականու
թյան ռեեստրները վարվում են կենտրոնացված կարգով, իսկ հողամասերի
քարտեզագրումը իրականացվում է վարչատարածքային միավորների մա-
կարդակով: Օրինակ, նորվեգական կադաստրը իրենից ներկայացնում է
տեղեկատվական համակարգ, որը պարունակում է տվյալներ հողամասերի,
սեփականատերերի, հասցեների և շենքների մասին: Այդ տվյալները միմյանց
հետ փոխկապակցվում են կոորդինատների կամ օբյեկտների իդենտիֆի-
կացիոն համարների միջոցով:

4. Չորրորդ խումբը կազմում են անգլախոս երկրները՝ Մեծ Բրիտանիան,
ԱՄՆ-ը, Կանադայի պրովինցիաների մեծ մասը, Ավստրալիայի մի շարք
նահանգներ և այլն: Այս երկրների համար բնորոշ է իրավունքի գրանցման
համակարգը (գործերի ռեգիստրները):

Մեծ Բրիտանիայում անշարժ գույքի վերաբերյալ տվյալների պաշտոնա-
կան աղբյուր է հանդիսանում տեղագրական քարտեզները (կազմվում են գյու-
ղական շրջանների համար՝ 1:2500, իսկ քաղաքների համար՝ 1:1250 մասշտաբ-
ներով), որոնց վրա արտացոլվում են ցանկապատերը, ակոսները, ճանա-
պարհները և մնացած այն տարրերը, որոնք հողամասերի սահմանների դեր
են խաղում: Քարտեզները կազմվում են Մեծ Բրիտանիայի քարտեզագրական
ծառայության կողմից և անընդհատ թարմացվում են: Թարմացումները իրա-
կանացվում են գործարքների իրականացման ժամանակ՝ հողային ռեգիստրի
ներկայացրած տվյալների հիման վրա:

Մեր կողմից առաջարկվող կադաստրային համակարգն ունի հետևյալ
առանձնահատկությունները.
1. համակարգը վարվում է մեկ պետական կառավարման մարմնում (կադաստ-

րի պետական կոմիտեում),
2. տեղեկատվության փոխանակում այլ մարմինների հետ չի իրականցվում,

որի հետևանքով կանխվում են գերատեսչական վեճերը,
քարտեզագրական հիմքում արտացոլվում են միայն կադաստրային օբյեկտ-
ների հիմնական բնութագրությունները,

4. թղթային կրիչներ օգտագործվում են միայն ելքային փաստաթղթերի (սե-
փականության վկայականներ, հաշվետվություններ և այլն) տպագրության

Ворон-

кова Г.Н. и др., 1988; Осенняя и др., 2012

համար,
5. բոլոր ելակետային տվյալներն արխիվացվում են և ստեղծվում է էլեկտրո-

նային արխիվների միասնական համակարգ,
6. կադաստրային տեղեկատվության տրամադրումը իրականցվում է համա-

ցանցի միջոցով:
Վերոհիշյալ առանձնահատկությունները պայմանավորված են մի շարք

հանգամանքներով՝
1.  եենային Ղարաբաղի Հանրապետության տարածքի փոքրությամբ, և

հետևաբար կադաստրային օբյեկտների սակավաթվությամբ,
2. Լեռնային Ղարաբաղի Հանրապետությունում՝ խոշոր երկրներում կիրառվող

կադաստրային համակարգերի ներդրման անհնարինությամբ,
3. Լեռնային Ղարաբաղի Հանրապետությունում կադաստրային համակարգի

կենտրոնացված համակարգ ստեղծելու նպատակահարմարությամբ,
4. կադաստրային համակարգի ստեղծման ոլորտում ներգրավված և հատ-

կացված ֆինանսական և աշխատանքնային ռեսուսրների փոքր ծավալով,
5. նորագույն տեխնոլոգիաների կիրառման և արագ ներդրման հնարավորու-

թյամբ:
Վերոհիշյալ առանձնահատկությունների և հանգամանքների շնորհիվ

հնարավոր է Լեռնային Ղարաբաղի Հանրապետությունում ստեղծել արդյունա-
վետ գործող միասնական տարածքային թվային կադաստրային համակարգ

ԳԼՈՒԽ 2. ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ՄԻԱՍՆԱԿԱՆ
ՏԱՐԱԾՔԱՅԻՆ ԹՎԱՅԻՆ ԿԱԴԱՍՏՐԱՅԻՆ ՀԱՄԱԿԱՐԳԻ

ԲԱՂԿԱՑՈՒՑԻՉ ՄԱՍԵՐԸ

Ատենախոսական աշխատանքի երկրորդ գլխում ներկայացված է միաս-
նական տարածքային թվային կադաստրի համակարգի բաղկացուցիչ մասերը:
Բնական ռեսուսրսների, բնական և տեխնոգեն միջավայրի օբյեկտների, դրան-
ցում տեղի ունեցող փոփոխությունների և ռացիոնալ օգտագործման մասին
համալիր ինֆորմացիայի ներկայացման լավագույն ձևը կադաստրներն են:
Դրանք իրենցից ներկայացնում են համակարգված տվյալների համահավաք և
պարունակում են բնական ռեսուրսների և ինժեներային օբյեկտների մանրա-
մասն քանակական ու որակական բնութագրություններ, ինչպես նաև տվյալ-
ներ դրանց բնական, տնտեսական և իրավական վիճակների մասին (Ворон-
кова Г.Н. и др., 1988; Осенняя и др., 2012):

Ներկայումս Լեռնային Ղարաբաղի Հանրապետությունում աշխատանքներ
են տարվում տարաբնույթ կադաստրային համակարգերի վարման և ներդրման
ուղղությամբ: Այսօր արդեն Հանրապետությունում ամբողջությամբ գործում է
անշարժ գույքի կադաստրի համակարգը, աշխատանքներ են տարվում ճանա-
պարհային կադաստրի ստեղծման ուղղությամբ, մյուսների վերաբերյալ հայ-
տարարվել է համապատասխան օրենսգրքերում, օրենքներում և նորմատիվա

յին այլ փաստաթղթերում (նկ 1):

Լեռնային Ղարաբաղի Հանրապետության
միասնական տարածքային թվային ադաստրային

համակարգ

--

-- --I i вէ,

Նկ. 1. Լեռնային Ղարաբաղի միասնական տարածքային թվային
կադաստրային համակարգի բաղկացուցիչ մասերը

Լեռնային Ղարաբաղի Հանրապետությունում միասնական տարածքային
թվային կադաստրային համակարգի ներդրմանը նպաստում են հետևյալ
գործոնները.
1 տարածքի փոքրությունը և կադաստրային օբյեկտների փոքրաթվությունը,
2. նորագույն թվային տեխնոլոգիաների ներդրման հնարավորությունը,
3- կադաստրային հանութագրումը իրականացվում է թվային տեխնոլոգիանե-

րի՝ էլեկտրոնային տախեոմետրերի և արբանյակային դիրքորոշման կայան-
ների միջոցով,

4. կադաստրային քարտեզների կազմումը իրականցվում է AutoCAD ծրագրա-
յին փաթեթի միջոցով, որը հնարավորութուն կտա առանց որևէ խնդրի փո-
խանցելու լայն տարածում ստացած որևէ երկրատեղեկատվական համա-
կարգ,

5. բարձրակարգ մասնագետների առկայությունը,
6. այլ երկրների փորձը ուսումնասիրելու և կիրառելու հնարավորությունը,
7. միասնական մեթոդաբանություն և աշխատանքների կատարման մեթոդի-

կա մշակելու հնարավորությունը:
Վերոհիշյալ կադաստրներից միայն հողային կադաստրն է ամբողջու-

թյամբ ծածկում Լեռնային Ղարաբաղի տարածքը, մյուսները հանդես են գալիս
արեալների (առանձին տարածքների) ձևով: Այդ պատճառով էլ միասնական
տարածքային թվային կադաստրներում որպես բազա կարող է ծառայել միայն
անշարժ գույքի (հողային) կադաստրի համակարգը:

ԳԼՈՒԽ 3. ԳՈՐԾԸՆԹԱՑՆԵՐԻ ԿԱՌԱՎԱՐՈՒՄԸ ՄԻԱՍՆԱԿԱՆ
ՏԱՐԱԾՔԱՅԻՆ ԹՎԱՅԻՆ ԿԱԴԱՍՏՐԱՅԻՆ ՀԱՄԱԿԱՐԳՈՒՄ

Ատենախոսական աշխատանքի երրորդ գլխում ներկայացված է երկրա-
տեղեկատվական տեղնոլոգիաների դերը միասնական տարածքային թվային

 Васильев А.Н. и др., 2012; Игнатов Ю.М. и др., 2012  

Неумывакин Ю.К., 2007

Батра-

ков Ю.Г. и др., 2006

  

 

 

 

կադաստրի ստեղծման և վարման ժամանակ:
Տեղեկատվական համակարգերը կարևոր դեր են խաղում կադաստրային

համակարգերի ձևավորման ժամանակ: Տարբեր կադաստրային համակարգե-
րում պարունակվող տվյալների մեկտեղումը մեկ միասնական քարտեզագրա-
կան հիմքում, թույլ են տալիս ստեղծել միասնական տեղեկատվական տա-
րածք՝ տարածքային թվային կադաստրային համակարգ:

Երկրատեղեկատվական մոդելավորման համար օգտագործվող տարածա-
կան տվյալներն ունեն կարևոր մեկ առանաձնահատկություն. դրանք ունեն
տարածական կապակցում երկրի մակերևույթի նկատմամբ և այդ պատճառով
էլ այս կամ այն ճշտությամբ կարող են ներկայացվել թվային մոդելի տեսքով
կոորդինատային որևէ համակարգում և քարտեզագրական որևէ պրոյեկցիա-
յում (Васильев А.Н. и др., 2012; Игнатов Ю.М. и др., 2012):

Թվային (էլեկտրոնային) քարտեզի (հատակագծի) տվյալների բազաները
կազմված են տեղեկատվության երկու՝ տարածական, գրաֆիկական (օբյեկտի
տեղադիրք) և օբյեկտի հատկությունները նկարագրող սեմանտիկ (ատրիբու-
տիվ, հատկանշանական) տվյալներից:

Տեղեկատվության մուտքագրումը տարածական տվյալների բազաներ կամ
տվյալների բազաների ստեղծումը կարող է կատարվել թվային գեոդեզիական
սարքավորումներից, էլեկտրոնային տախեոմետրերից կամ արբանյակային
դիրքորոշման կայանններից (Неумывакин Ю.К., 2007): Դրանք ապահովում են
ճշտության բարձր աստիճան՝ 5 մմ+1 մմ յուրաքանչյուր կիլոմետրի վրա (Батра-
ков Ю.Г. и др. 2006): Կադաստրային համակարգերում օգտագործվող տարա-
ծական տվյալների ստացման համար կարող են օգտագործվել նաև հեռահար
զոնդավորման նյութերն ու տվյալները (նկ. 2):

Յուրաքանչյուր օբյեկտի վերաբերյալ տվյալները ստացվում են տարբեր
գործողությունների՝ քարտեզագրման, հաշվառման, գնահատման, գրանցման,
թույլտվությունների տրամադրման և այլի արդյունքում (աղ. 1):

Միասնական տարածքային թվային քարտեզագրական հիմքը օգտագործ
վում է կադաստրային քարտեզների կազմման, ինչպես նաև համացանցում
հրապարակման համար:

Ընդհանուր առմամբ թվային քարտեզների առավելությունը ավանդականի
(թղթայինի) նկատմամբ կայանում է դրանց պահպանման կոմպակտության,
օպերատիվ թարմացման և լայն կիրառության մեջ:

Թվային հիմքը պետք է բավարարի հետևյալ պահանջներին՝
արտացոլել տվյալ մասշտաբի ճշտությանը և կադաստրային օբյեկտների
տվյալ ժամանակին համապատասխանող վիճակը,
ապահովել կադաստրի վարման համար կադաստրային օբյեկտների կոոր-
դինատների անհրաժեշտ ճշտությամբ որոշումը,
ապահովել կադաստրային քարտեզների ստեղծումը տեղագրական քար-
տեզների համար նախատեսված կոորդինատային համակարգում, թերթե-

Տարածական տվյալների
բազաներ

Ստեղծման եղանակները

Գեոդեզիական Հեռահար զոնդավորում

Հանույթ էլեկտրոնա- Հանույթ արբանյա՝ Օդալուսա- Տիեզերական
յին կայինդիրքորոշման նկարներ նկարներտախեոմետրով կայանով

Թվայ ին մ ոդել

Թվային կադաստ-
րային քարտեզ

Կադաստրային
համակարգեր

3 3է5 էa
Նկ. 2. Տարածական տվյալների ստացումը և օգտագործումը Լեռնային

Ղարաբաղի միասնական տարածքային թվային կադաստրի համակարգում
Աղյուսակ 1

Լեռնային Ղարաբաղի Հանրապետությանկադաստրային
համակարգերում իրակացվող գործողությունները

Գործողություններ

Կադաստրի --

անվանումը
-- -- 5

--

Հողային (անշարժ գույքի)
Ջրային

Քաղաքաշինական
Հուշարձանների

Անտառների
Բնության հատուկ պահ
պանվող տարածքների

Օգտակար հանծոների հան
քավայրերի և երևակումների

Ճանապարհների
1 3

 

 

 

 

րի բաժանման համակարգում և անվանակարգում,
-- համաձայնեցնել բովանդակությումը, դասակարգման և կոդավորման հա-

մակարգը, ֆորմատները և ներկայացման կառուցվածքը հարևան հատա-
կագծերը պետք է համատեղելի լինեն,
թույլ տալ ավտոմատացնել կադաստրի ստեղծման և վարման հիմնական
աշխատանքների կատարումը:
Թվային հիմքը նախատեսված է հետևյալ խնդիրների լուծման համար՝
անշարժ գույքի նկատմամբ իրավունքների գրանցման,
անշարժ գույքի հաշվառման և մոնիթորինգի իրականացման,
հողամասերի օգտագործման նկատմամբ հսկողություն իրականացնելու,
հողերի տնտեսական գնահատման,
հողերի աճուրդների տեղեկատվական ապահովման,
հողի հարկի մուտքի հաշվառման և հսկողության:
Թվային հիմքը թույլ է տալիս՝
արտացոլել հողամասերի և շենք-շինությունների ճիշտ տեղադիրքը քաղա-
քային միջավայրի օբյեկտների նկատմամբ,
ապահովել կապը տվյալների բազաների տարբեր թեմատիկ շերտերի միջև,
անշարժ գույքը կապակցել հասցեների և կադաստրում գրանցված փաս-
տաթղթերի հետ,
ստեղծել կադաստրային քարտեզների պատճեներ թղթային կրիչների վրա
և այլն:
Թվային քարտեզները ստեղծվում են տարբեր մեթոդներով՝ թվայնացման,

սկանավորման, թվային ֆոտոգրամետրիայի, կոորդինատավորման: Թվային
քարտեզների ստեղծման մեթոդի ընտրությունը պետք է կատարվի հաշվի առ
նելով բազմաթիվ գործոններ՝ տարածքի չափերը, աշխատանքի կատարման
համար հատկացվող ժամանակը, նյութական միջոցների առկայությունը, կա-
տարողների որակավորումը և այլն: Հաշվի առնելով վերոհիշյալը, գտնում ենք,
որ Լեռնային Ղարաբաղի Հանրապետությունում նպատակահարմար է թվային
քարտեզների ստեղծումը իրականացնել հետևյալ մեթոդներով՝

բնակավայրերի տարածքներում և բարձարժեք գյուղատնտեսական հողա-
հանդակներում (վարելահողեր, բազմամյա տնկարկներ) կոորդինատավոր-
ման,
մնացած տարածքներում՝ սկանավորում՝ առկա 1:10000 մասշտաբների
հիմքի վրա:
Թվային քարտեզների ստացման տարածված մեթոդներից է կոորդինա-

տավորումը: Այս եղանակը հիմնականում օգտագործվում է կադաստրային քար-
տեզագրաման ժամանակ: Այս եղանակի էությունը կայանում է օբյեկտների
կոորդինատների որոշման մեջ, որը ըստ էության տեղանքի հանութագրումն է:
Չափման տվյաները գրանցվում են էլեկտրոնային տախեոմետրի կամ ար-
բանյակային դիրքորոշման կայանի հիշողության մեջ: Տվյալները մշակվում են

գրասենյակային պայմաններում՝ համակարգչային համապատասխան ծրագրե-
րի օգնությամբ: Դրա արդյունքում ստացվում է կադաստրային քարտեզը՝ թվա-
յին ֆորմատով: Թվային քարտեզների ստացման այս մեթոդը կառուցապատ-
ված տարածքներում և գյուղատնտեսական բարձրարժեք հողահանդակների
քարտեզագրման ժամանակ ապահովում է բարձր ճշտություն: Լեռնային Ղա-
րաբաղի Հանրապետության մնացած տարածքների (անտառներ, արոտավայ-
րեր, խոտհարքեր) համար թվային քարտեզների ստացման արդյունավետ մե-
թոդը սկանավորումն է: Սկանավորման ժամանակ սկզբում ստացվում են ռաս-
տերային մոդելներ (պլանշետի ռաստերային պատկերի ստացում), որոնք
այնուհետև վերածվում են վեկտորային ձևի:

Հաշվի առնելով վերոհիշյալ մոտեցումները, գտնում ենք նպատակահար-
մար թվային քարտեզների ստացման հետևյալ տեխնոլոգիաների կիրառումը.
1. նախկին տարիներին ստեղծված 1:10000 մասշտաբների (ԼՂՀ ողջ տարած-

քի համար) և 1:2000 մասշտաբի (Ստեփանակերտ և Շուշի քաղաքներ)
մասշտաբների պլանշետները սկանավորել, թվայնացնել և վերածել վեկտո-
րային քարտեզների,

2. խտացնել գոյություն ունեցող գեոդեզիական ցանցը նոր կետերով,
3. անշարժ գույքի յուրաքանչյուր միավոր (հողամաս, շենք, շինություն) էլեկ-

տրոնային տախեոմետրերի կամ արբանյակային դիրքորոշման կայանների
օգնությմաբ կապակցել վերոհիշյալ գեոդեզիական կետերին՝ ապահովելով
1:500 մասշտաբի տեղագրական հատակագծի համար սահմանված ճշտու-
թյունը:

Վերոհիշյալ մեթոդիկայի կիրառման արդյունքում, հնարավորություն է
ստեղծվում աստիճանաբար անցնելու տվյալների կոորդինատային բանկին,
այսինքն վեկտորային քարտեզի, որտեղ անշարժ գույքի միավորների կոորդի-
նատները որոշվում են գործիքային եղանակով՝ մինչև 10 սմ ճշտությամբ:

Տարածքների կադաստրային համարները նշելու համար օգտագործել ենք
հետևյալ նշանակումները: Այն իրենից ներկայացնում է երկնիշ թվերի համա-
խումբ, որոնցից առաջին թիվը հողերի կատեգորիան է, երկրորդը՝ հողա-
տեսքը (գործառնական նշանակությունը):

Հողամասում կարող են առանձնացվել նաև սերվիտուտներ, որն իրենից
ներկայացնում է մեկ կամ մի քանի սեփականատերերի հողամասերից սահմա
նափակ օգտվելու իրավունք: Սերվիտուտ կարող է սահմանվել հարևան կամ
այլ հողամասով անցնելու և երթևեկելու, էլեկտրահաղորդման, կապի գծերի և
խողովակաշարերի անցկացման ու շահագործման, ջրամատակարարաման և
հողաբարելավման, ինչպես նաև անշարժ գույքի սեփականատիրոջ այլ կա-
րիքների համար, որոնք չեն կարող ապահովվել առանց սերվիտուտի սահման
ման: Մեր կարծիքով սերվիտուտներից պետք է կադաստրային ծածկագրեր
ստանան այն տարածքները, որոնք հանդես են գալիս որպես մշտական սեր-
վիտուտ, այսինքն տարածքային գոտիները (զոնաները): Տարածքային գոտին

Татаринцев Л.М., 2007

Тимофеев В.В., 2005 : 

հողամասի (տարածքի) մասն է, որտեղ գործում է հողամասերի օգտագործման
հատուկ իրավական ռեժիմ, և որոնց սահմանները որոշվում են գոտևորման
ժամանակ՝ հողային, քաղաքաշինական, անտառային և ջրային օրենսդրու-
թյուններին համապատասխան (Татаринцев Л.М., 2007): Այդպիսիք են մայրու-
ղային-գծային ինժեներային ենթակառուցվածքները (էլեկտրահաղորդման և
կապի գծեր, գազատարներ, ջրամատակարարման, ջրահեռացման, ջերմամա-
տակարարման համակարգերը) և դրանց անվտանգ շահագործման ու սպա-
սարկման նպատակով համապատասխան տարածքները

Դրանք սովորաբար ունեն գոտիների տեսք, որոնց չափերը սահմանվում
են համապատասխան նորմատիվային փաստաթղթերով կամ նախագծերով
Тимофеев В.В., 2005): Սահմանափակումների մնացած տեսակները գրավ, վար-
ձակալություն, հիպոթեք և այլն, որոնք կապված չեն համապատասխան նոր-
մատիվային կամ նախագծային փաստաթղթերի պահանջներով առանձնաց-
ված տարածքային գոտիների հետ, այս համակարգում ներառված չեն: Սեր-
վիտուտ առաջացնող նման գոտիների կադաստրային համարները (ծածկա-
գրերը) նշելու համար օգտագործում ենք երկնիշ թվեր, որոնցից առաջին թիվը
սերվիտուտի (գոտու) տեսակի համարն է, երկրորդը՝ ենթատեսակի համարը:
Գոտու բացակայության դեպքում՝ կադաստային համարները նշվում են 00-ով:

Հաշվի առնելով վերոհիշյալ մոտեցումները՝ միասնական տարածքային
թվային համակարգում կադաստրային միավորների ունիվերսալ կադաստրա-
յին ծածկագրման սխեման կունենա հետևյալ տեսքը՝ կադաստրային տարածք
(համապատասխանում է վարչական շրջանի տարածքին), կադաստրային են-
թատարածք (համապատասխանում է համայնքի տարածքին), կադաստրային
սեկտոր (համապատասխանում է համայնքի վարչական սահմաններից դուրս,
սակայն վարչական շրջանի սահմաններում գտնվող տարածքին), կադաստ-
րային թաղամաս - հողամաս - տարածք - գոտի - շենք (շինություն) (նկ. 3):
Կադաստրային ծածկագրման (համարակալման) առաջարկվող սխեման ամ-
բողջությամբ բավարարում է միասնական տարածքային թվային կադաստրա-
յին համակարգում շրջանառվող կադաստրային միավորների նույնականաց-
ման խնդիրները լուծելու համար: Այն միանշանակ բնութագրում է ոչ միայն
կադաստրային հաշվառման հիմնական միավորը՝ հողամասը, այլև դրա առան-
ձին հատվածները, այդ թվում նաև մշտական բնույթ ունեցող սերվիտուտները:
Մեր կարծիքով Լեռնային Ղարաբաղի Հանրապետության միասնական տա-
րածքային թվային կադաստրային համակարգի տվյալների հավաքագրումը և
մշակումը կարող է իրականացվել հետևյալ փուլերով.

Առաջին փուլում իրականացվում է անշարժ գույքի կադաստրային օբյեկտ-
ների քարտեզագրում (գույքագրում) և հաշվառում: Այս աշխատանքերն իրենց
բնույթով տեխնիկական են և իրականացվում են պետական ու մասնավոր
մասնագիտացված կազմակերպությունների կողմից: Այս փուլում ձևավորվում է
անշարժ գույքի կադաստրը:

16

© National Library of Armenia



17 

 

 

 

 

 

 

 

 

Կադաստրային տարածք
(վարչական շրջան)

կադաստրային սեկտոր կադաստրային ենթա-
(վարչական շրջան) տարածք (համայնք)

կադաստրային
թաղամաս

հողամաս

տարածք

գոտի

շենք (շինություն)

Նկ. 3. Լեռնային Ղարաբաղի Հանրապետության միասնական տարածքային
թվային կադաստրային համակարգում կադաստրային միավորների
առաջարկվող համարակալման ունիվերսալ (համընդհանուր) սխեմա

Երկրորդ փուլում իրականացվում է մյուս պետական կադաստրների
օբյեկտների (պատմության և մշակույթի հուշարձաններ, անտառներ, բնության
հատուկ պահպանվող տարածքներ, օգտակար հանածոների հանքավայրեր և
երևակումներ և այլն)-- սահմանների ճշտում համաձայն գոյություն ունեցող իրա-
վահաստատող փաստաթղթերի, նախագծերի և այլ նյութերի, ինչպես նաև
դրանց վերաբերյալ տվյալների հավաքագրում: Այս աշխատանքները նույնպես
իրականացնում են պետական և մասնավոր մասնագիտացված կազմակեր-
պությունները: Այս փուլում ստեղծվում է մեկ միասնական թվային քարտեզա-
գրական հիմք, որտեղ արտացոլվում են պետական բոլոր կադաստրների հաշ-
վառման օբյեկտները իրենց կադաստրային համարներով և ճշգրտված կոոր-
դինատներով:

Երրորդ փուլում իրականացվում է տվյալների բազաների ստեղծում և կա-
պակցում համապատասխան կադաստրային օբյեկտների հետ՝ երկրատեղե-
կատվական որևէ փաթեթում: Այս աշխատանքները կատարվում են Լեռնային
Ղարաբաղի Հանրապետության կադաստրի պետական կոմիտեի տարածքա-
յին ստորաբաժանումներում և տեղեկատվական կենտրոնում: Այդ նպատակի
համար առաջարկվում է մայրաքաղաքում գործող անշարժ գույքի կադաստրի
տեղեկատվական կենտրոնում ստեղծել ևս մեկ բաժին, որը կիրականացնի
կադաստրային բոլոր համակարգերի, բացառությամբ հողային (անշարժ գույքի)
կադաստրի, տվյալների մուտքագրումը:

Չորրորդ փուլում ստեղծվում է միասնական ավտոմատացված համակարգ՝

վերոհիշյալ երկարատեղեկատվական փաթեթի վրա: Ելնելով յուրաքանչյուր
կադաստրային համակարգի առջև դրված խնդիրներից ՝ այն կարող է իրակա-
նացնել գրանցման, տեղեկատվությունների և թույլտվությունների տրամա-
դրման միասնական համակարգ: Ծրագիրը գործելու է առցանց ռեժիմում, որի
մեջ ընդգրկվեու են վարչական շրջաններում և մայրաքաղաքում գործող Լեռ-
նային Ղարաբաղի Հանրապետության տարածքային ստորաբաժանումներում
և տեղեկատվական կենտրոնում (նկ. 4):

Տեղեկատվական
կենտրոն Կադաստրային այլ

համակարգերի
վարման բաժին

Կենտրոնական ԵՏՀ-սերվեր

Թվային քարտեզագ Տվյալների
րական հիմք բազաներ

Տեղեկատվական-որոնողական համակարգ

Տարածքային ստորաբաժանումների ԵՏՀ-սերվեր

Քարտեզագրական Ատրիբուտիկ
տվյալների բազաներ տվյալների բազաներ

Գեոդեզիայի, քարտե-
Մասնավոր զագրության, հողա-շի- Տարածքային

կազմակերպու- նարարության և անշարժ ստորաբաժա-
թյուններ գույքի գնահատման ՊՈԱԿ նումներ

Նկ. 4. ԼՂ< միասնական տարածքային թվային կադաստրային համակարգի
կառուցվածքը (առաջարկվող տարբերակ)

Մեր կարծիքով Լեռնային Ղարաբաղի միասնական տարածքային թվային
կադաստրի ավտոմատացված համակարգի ձևավորումը նախատեսվում է
իրականացնել փուլ առ փուլ՝ հաշվի առնելով համակարգի առջև ծառացած և
լուծման կարոտ խնդիրների առաջնահերթությունները

Առաջին փուլում անհրաժեշտ է մշակել և ներդնել անշարժ գույքի գրանց
ման ավտոմատացված համակարգ, որը թույլ կտա ապահովել սեփականատե-
րերի, օգտագործողների և վարձակալների իրավուքները: Այս փուլում լուծվում
են հատևյալ խնդիրները.

տեխնիկական գործընթացների և նորմատիվային դաշտի ստեղծում և կա-
տարելագործում,
ծրագրային ապահովման ստեղծում (ձեռք բերում), փորձարկում և տեղա-
դրում,
անշարժ գույքի գրանցման համակարգի ներդնում ավտոմատացված տեխ-
նոլոգիաների միջոցով,
անձնակազմի ուսուցում:

Առաջին փուլում հավաքագրված տվյալները կադաստրային քարտեզա-
գրման, հաշվառման, գնահատման և գրանցման աշխատանքների արդյունք են:
Երկրորդ փուլում մշակվում է միասնական տարածքային թվային կադաստրի
ավտոմատացված համակարգը, որն իրենից ներկայացնում է պետական բոլոր
կադաստրների տվյալների միասնական հողատեղեկատվական բանկ Այս փու-
լում լուծվում են հետևյալ խնդիրները.

համակարգի ծրագրային տեխնիկական համալիրի ներդնում,
ծրագրային միջոցների մշակում,
համակարգի կադրային ապահովում,
համակարգի տեղեկատվական ապահովում:
Միասնական տարածքային թվային կադաստրի ավտոմոտացված համա-

կարգն իրենից ներկայացնում է բազմանպատակ համալիր, որն իրականացնում
է կադաստրային տեղեկատվության հավաքագրում, պահպանում, մշակում և
տրամադրում՝ ժամանակակից տեխնիկական միջոցների և տեղեկատվական
տեխնոլոգիաների հիման վրա: Ներդրվող համակարգը թույլ է տալիս անգամ
ավտոմատացնել միասնական տարածքային թվային կադաստրի ստեղծման և
վարման առանձին տեխնոլոգիական պրոցեսները՝ էլեկտրոնային տախեո-
մետրերի, արբանյակային դիրքորոշման կայանների, օդալուսանկարահանում
ների, ինչպես նաև գույքագրման, գնահատման, հետազոտությունների միջոցով
ստացված տվյալների հավաքագրումը և մշակումը:

ԵԶՐԱԿԱՑՈՒԹՅՈՒՆՆԵՐ ԵՎ ԱՌԱՋԱՐԿՈՒԹՅՈՒՆՆԵՐ

1.  Լեռնային Ղարաբաղի Հանրապետության տարածքում ամբողջությամբ գոր
ծում է միայն անշարժ գույքի կադաստրի համակարգը. միաժամանակ օրենս-
դրությամբ սահմանված կարգով պետք է գործեն ևս 7 պետական կա-
դաստրներ: Այս հանգամանքը հնարավորություն է տալիս երկրում ստեղծել
մեկ միասնական տարածքային թվային կադաստրային համակարգ՝ նախա-
տեսված 8-ի փոխարեն: Նման համակարգի ներդրումը հնարավորություն
կտա ունենալ բարձր արդյունավետությամբ գործող կադաստրային մեկ հա-
մակարգ, որտեղ կիրականացվեն կադաստրների վարման բոլոր աշխա-
տանքները՝ քարտեզագրում, հաշվառում, գնահատում, գրանցում, թույլտվու-
թյունների տրամադրում, տեղեկատվական բանկի կառավարում:  Համա-
կարգի ներդրումը հնարավորություն կտա կադաստրի վարումը վարել

